
Teitl yr Eitem: Adroddiad Cynllun Gweithredu Heneiddio’n Dda

1 Y PENDERFYNIAD A GEISIR

Cymeradwyo Cynllun Heneiddio’'n Dda Gwynedd fel dogfen weithredol ar gyfer
hybu gweithio yn ataliol ac yn draws adrannol ym maes Pobl Hyn, a chyfrannu
at yr agenda llesiant. .

2 Y RHESWM DROS YR ANGEN AM BENDERFYNIAD

Yn dilyn Adroddiad Swyddfa Archwilio Cymru: “Helpu Pobl Hyn i Fyw’'n
Annibynnol: A yw Cynghorau’n Gwneud Digon?” sylweddolwyd bod yn rhaid i
Gynllun Heneiddio'n Dda Gwynedd adlewyrchu beth oedd cyfraniad
gwasanaethau eraill, heblaw'r Adran Oedolion, lechyd a Llesiant i'r agenda
ataliol heneiddio’n dda.

Mae’r Cynllun yn cyd fynd gyda’r pwyslais ar lesiant yn y Ddeddf
Gwasanaethau Cymdeithasol a Llesiant (Cymru) 2014, ac yn canolbwyntio ar y
cyfrifoldeb corfforaethol i gwrdd & llesiant ein trigolion trwy roi enghreifftiau o
ffyrdd mwy dychmygus o ddarparu gwasanaethau. Mae’r Cynllun hefyd yn
cyfarch prif themau Strategaeth Pobl Hyn Llywodraeth Cymru a phum
blaenoriaeth Comisiynydd Pobl Hyn Cymru. Mae'r Comisiynydd yn disgwyl i
bob awdurdod lleol i ddatblygu rhaglen waith a rhoi sél bendith ffurfiol i'w
gweithredu.

3 CYFLWYNIAD

Er gwaethaf yr heriadau presennol, mae cyfleon i'r Cyngor edrych ar ystod ein
gwasanaethau a chyfrifoldebau a cheisio adnabod y potensial i gyflawni mwy
gyda llai. Y nod fyddai uchafu'r budd a’r gwerth drwy wneud y defnydd gorau
neu wahanol o’r holl adnoddau presennol. Yn dilyn ymweld & gwahanol
Adrannau’r Cyngor gofynnwyd am eu sylwadau ar 3 cwestiwn:

e Pa wasanaethau mae eich Adran yn eu darparu i bobl hyn?;
e Beth yw'r potensial i ddatblygu gwasanaethau i bobl hyn i’'r dyfodol fel rhan o’r
agenda ataliol?;



¢ A oes gennych gyfleoedd i weithio yn draws adrannol/asiantaethol ym maes pobl
hyn?

Cyflwynir Rhaglen Waith sydd wedi ei seilio ar y sylwadau a yrrwyd ataf ar y
cwestiynau uchod.

O ganlyniad, mae’r Cynllun yn nodi ymarfer da sydd wedi eu sefydlu mewn
meysydd megis dementia. Mae hefyd yn adrodd ar ddatblygiadau cyffrous ,
newydd i atal unigrwydd trwy weithgareddau rhwng y cenedlaethau.

Yn gyffredinol, mae’r Cynllun yn ceisio dangos beth yw’r potensial i bob Adran
gyfrannu’n bositif i'r agenda Heneiddio’'n Dda trwy addasu/ datblygu adnoddau
cymdeithasol, amgylcheddol ac ariannol mwy hyblyg i gwrdd ag anghenion ein
trigolion hyn. Mae’r Cynllun yn cwmpasu nifer eang o feysydd ble mae
gwasanaethau’r Cyngor yn gallu gwneud gwahaniaeth i lesiant ei phobl hyn.
Gobeithir y bydd y Cynllun yn fodd i symbylu mwy o weithgareddau rhwng y
Cyngor a’i bartneriaid allanol ac y gellir adeiladu ar y pwyntiau gweithredu a
gynhwysir trwy eu hadolygu a’u datblygu yn flynyddol.

Disgwylir bod y Cyngor yn cyflawni’r canlynol o fewn adnoddau presennol ac
yn manteisio ar gyfleon i hyrwyddo cyd-weithio traws adrannol. Yr amcan fydd
ceisio hwyluso materion i bobl hyn a sicrhau na fyddwn yn gwneud pethau yn
anos.

ATODIAD 1: Cynllun Heneiddio’'n Dda Gwynedd drafft.

UNRHYW YMGYNGHORIADAU A GYNHALIWYD CYN ARGYMELL Y
PENDERFYNIAD

Prif Weithredwr:

Yn amlwg, mae rheidrwydd i gyhoeddi’r cynllun hwn. Y peth pwysig felly yw
bod cynnwys y cynllun yn gadarnhaol, yn realistig ac yn gyraeddadwy. Nodaf
fod yr adroddiad yn datgan bod y cyfan yn cael ei gyflawni o fewn adnoddau
presennol y Cyngor ond, diau y bydd y gwaith yn golygu peth ail-flaenoriaethu
neu o leiaf ddod a’r elfen heneiddio’n dda i mewn i'r prosesau penderfynu.

Prif Swyddog Cyllid:

Nodaf fod paragraff diwethaf yr adroddiad blaen yn nodi: "Disgwylir bod y
Cyngor yn cyflawni’r Cynllun Heneiddio'n Dda o fewn adnoddau

presennol.” Deallaf fod y Cynllun yn adlewyrchu nifer o weithgareddau cyfredol
ac yn hybu'r angen i wahanol adrannau a chyrff allanol gyd-weithio. Mae'r
awdur wedi'n cadarnhau na fydd cymeradwyo’r cynllun yn golygu
ymrwymiadau ariannol ychwanegol, ac rwy'n cefnogi'r argymhelliad

Swyddog Monitro:
Dim sylw o ochr priodoldeb.






